
PËR DISA NDRYSHIME E SHTESA  NË LIGJIN NR. 43/2023 “PËR QEVERISJEN 

ELEKTRONIKE” 

 

Në mbështetje të neneve 78 dhe 81 të Kushtetutës së Republikës së Shqipërisë, me propozim 

deputeti, 

 

KUVENDI I REPUBLIKËS SË SHQIPËRISË 

VENDOSI: 

 

 

Në ligjin nr.43/2023 “Për Qeverisjen Elektronike”, bëhen shtesat dhe ndryshimet e 

mëposhtme; 

 

Neni 1 

 

Në nenin 4, bëhet shfuqizimi dhe shtesa si me poshte: 

 

1. Pika 21 shfuqizohet. 

2. Pas pikës 47, shtohet pika 48 me përmbajtje si më poshtë: 

 

 “Shoqëri operatore TIK” është shoqëri aksionere, ku shteti zotëron të paktën 51 për qind të 

aksioneve, e krijuar ose e autorizuar nga Agjencia Kombëtare e Shoqërisë së Informacionit 

(AKSHI) për zhvillimin, administrimin dhe mirëmbajtjen e sistemeve, platformave dhe 

infrastrukturave të qeverisjes elektronike.” 

 

 

Neni 2 

 

Në nenin 24 shtohet pika 1/1 me përmbajtje si më poshtë: 

 

“Për ushtrimin e funksioneve operative të zhvillimit, admistrimit dhe mirëmbajtjes së 

sistemeve TIK, AKSHI mund të krijojë, të marrë pjesë ose të bashkëpunojë me shoqëri 

aksionere ku shteti zotëron të paktën 51 për qind të aksioneve, si dhe t’u kalojë atyre në 

administrim sisteme, platforma ose infrastruktura TIK, ose t’i ngarkojë për zhvillimin dhe 

operimin e tyre nga fillimi. 

Në çdo rast, kompetencat rregullatore, autoriteti publik dhe përgjegjësia institucionale mbeten 

te AKSHI.” 

 



 

Neni 3 

 

Në nenin 25, pika 1, shkronja “b” ndryshohet si më poshtë: 

 

“ofron shërbime të përqendruara të teknologjisë së informacionit dhe komunikimit për 

institucionet dhe organet e administratës shtetërore nën përgjegjësinë e Këshillit të 

Ministrave, drejtpërdrejt ose ose nëpërmjet shoqërive operatore TIK , sipas legjislacionit në 

fuqi.” 

 

Neni 4 

 

Në neni 26 shtohet mbas shkronjës j), paragrafi si më poshtë: 

 

“Ushtrimi i detyrave të parashikuara në pikat c), d), dh), f) dhe g) të këtij neni mund të 

realizohet nga AKSHI drejtpërdrejt ose nëpërmjet shoqërive operatore TIK, në përputhje me 

këtë ligj. 

Në çdo rast, autoriteti rregullator, përgjegjësia institucionale, si dhe pronësia mbi sistemet, 

infrastrukturat, kodin burimor dhe të dhënat mbeten te shteti dhe administrohen nga AKSHI.” 

 

Neni 5 

Pas nenit 26 shtohet neni 26/1 me përmbajtje si më poshtë: 

 

“Neni 26/1 

Kalimi në administrim i sistemeve dhe infrastrukturave TIK 

 

Me vendim të Këshillit të Ministrave, me propozim të AKSHI-t, sisteme, platforma ose 

infrastruktura TIK, ose pjesë të tyre, mund t’u kalohen në administrim shoqërive operatore TIK 

për qëllime zhvillimi, operimi ose mirëmbajtjeje. 

Kalimi në administrim nuk sjell transferim të pronësisë mbi këto sisteme dhe infrastruktura.” 

 

 

Neni 6 

Në nenin 29 bëhen shfuqizimet si me poshte: 

 

Shfuqizohen shkronjat “dh”, “e” dhe “ë. 

 

Neni 7 

 

Pas nenit 29 shtohet neni 29/1 me përmbajtje si më poshtë: 

 

 

Neni 29/1 

 

Procedurat e prokurimit publik, përfshirë ato në fushën e teknologjisë së informacionit dhe 

komunikimit (TIK), zhvillohen në përputhje me parashikimet e legjislacionit në fuqi për 

prokurimin publik. 

 

 

 

 

 



Neni 8 

 

Në nenin 36 shtohet paragrafi 2 me këtë përmbajtje: 

 

“Pagesat që institucionet publike përfituese kryejnë ndaj shoqërive operatore TIK, në bazë 

kontratash shërbimi, nuk përbëjnë tarifa publike dhe rregullohen sipas legjislacionit në fuqi për 

marrëdhëniet kontraktore dhe tregtare.” 

 

Neni 9 

 

Ngarkohet Këshilli i Ministrave që, brenda 3 muajve nga hyrja në fuqi e këtij ligji, të rishikojë 

dhe, sipas rastit, të përshtasë aktet nënligjore në fuqi për zbatimin e tij. 

 

 

Neni 10 

 

Ky ligj hyn në fuqi 15 ditë pas botimit në Fletoren Zyrtare. 

 

 

 

 

KRYETARI 

 

NIKO PELESHI 

 


